
1․ Ներածություն 

 «Այն ինչ կարելի է սովորել մեծահասակի կամ 

հասակակցի օգնությաբ, մի քանի անգամ գե- 

րազանցում է մենակ սովորելու հնարա- 

վորությունները»։  

Լ․ Վիգոտսկի 

 

Երկիր մոլորակը կենդանի օրգանիզմների և անկենդան մարմինների 

միասնությունն է, մի բարդ համակարգ, որում առկա են բազմաթիվ 

փոխհարաբերություններ։ Կյանքը ոչ միայն հարմարվում է միջավայրին, այլ 

մշտապես վերակառուցում է այն։ Կենսամոլորակ Երկիրը, նրա պատմությունը, 

կենսաէթիկան, կենսաբազմազանությունը գիտության այնպիսի բնագավառներ են, 

որոնք գնալով ավելի ու ավելի մեծ ուշադրություն են բևեռում իրենց վրա։ 

Հանրակրթական դպրոցում «կենսաբանություն» առարկայի ուսուցումը նպատակ է 

հետապնդում կենսաբանական և էկոլոգիական գրագիտությամբ օժտված անձի 

դաստիարակումը, որը կգիտակցի կյանքի, որպես երկրի վրա բարձրագույն արժեքի, 

նշանակությունը և կկարողանա բնության հետ իր հարաբերությունները կառուցել 

կյանքի, մարդու և շրջակա միջավայրի նկատմամբ հարգանքի հիման վրա, լինի 

հասարակության և ինքն իր հետ ներդաշնակ։   

 Մարդը միշտ հետաքրքրվել է և այսօր էլ հետաքրքրվում է իրեն շրջապատող 

բնությամբ, դրանում ընթացող երևույթներով, տարբեր կենդանի օրգանիզմներով։ 

Նա ցանկանում է ճանաչել կենդանի օրգանիզմները  որտեղ են ապրում, ինչ 

կառուցվածք ունեն, նրանց դերը բնության մեջ և մարդու կյանքում։ Մարդուն 

հետաքրքրում է նաև օրգանիզմների բազմազանությունը և պահպանումը։  

 Կենդանի օրգանիզմների մասին պատկերացումներն ունեն դարերից եկող 

պատմություն, բայց միայն 19-րդ դարում կենսաբանությունը ձևավորվեց որպես 

գիտություն կյանքի մասին։  

Կենսաբանությունը «ԲՏՃՄ» ուսումնական բնագավառի հիմնական 

առարկաներից է։ Այն, ինչպես և յուրաքանչյուր ուսումնական բնագավառ 

ներկայացվում է կրթության բովանդակության հետևյալ բաղադրիչներով․ 

 



 

 

●  գիտելիքների համակարգ 

● կարողություններ և հմտություններ՝  

- ճանաչողական, տրաաբանական 

- հաղորդակցական 

- համագործակցային 

- ստեղծագործական 

- ինքնուրույն գործունեության՝ ինքնակազմակերպման 

● արժեքային հաակարգ 

Ինքնուրույն գործունեության ենթաբաղադրիչի նպատակն է․ 

ա) անաչառ գնահատել սեփական ուժերն ու կարողությունները և ըստ այդմ 

ծավալել ուսումնական, աշխատանքային գործունեություն,  

բ) գիտակցել սեփական գործի կարևորությունը, դրա նկատմամբ պատասխա- 

նատվություն և պարտաճանաչություն դրսևորել,  

գ) ճիշտ տնօրինել ժամանակը, մշակել և պահպանել աշխատանքի և հանգստի 

ժամակարգ, վերահսկել սեփական վարքը 

դ) խնամել սեփական մարմինը , դրսևորել այն մարզելու կամք 

ե) զբաղվել ինքնադաստիարակությամբ և ինքնակրթությամբ 

զ) կողմնորոշվել տարբեր իրավիճակներում․ գնահատել սեփական քայլերը և դրանց 

հետևանքները։       

Կենսաբանությունը կարևոր նշանակություն ունի յուրաքանչյուր մարդու 

կյանքում շնորհիվ իր բազաթիվ կիրառությունների, որոնց թվում են առողջ 

ապրելակերպը, բժշկությունը, գյուղատնտեսությունը, բնապահպանությունը, 

դատափորձագիտությունը և մարդու կյանքին անմիջականորեն առնչվող բազմաթիվ 

այլ ոլորտներ։  

 «Կենսաբանություն» առարկան սովորողներին հնարավորություն է տալիս 

հետազոտելու կենդանի օրգանիզմների կառուցվածքը, ֆունկցիաները, բազմացումը, 

աճն ու զարգացումը, տարածվածությունը, էվոլյուցիան և փոխազդեցությունը 

անկենդան աշխարհի հետ։ Այն նաև ապահովում է մարդու օրգանիզմի հիգենիայի 

վերաբերյալ անհրաժեշտ գիտելիքների ձեռքբերումը և նպաստում է առողջ 

ապրելակերպի ձևավորմանը։  

Կենսաբանության իմացությունը հնարավորություն է տալիս ձեռք բերած 

գիտելիքներով և հմտություններով դառնալ տեխնոլոգիական աշխարհի 



 

 

պատասխանատու և ինքնավստահ քաղաքացիներ, ովքեր ունակ են գիտությանը 

առնչվող հարցերում ձևավորել սեփական դիրքորոշում։  

 Հիմնական դպրոց ավարտողը պետք է․ 

●  ՈՒնենա դրական վերաբերմունք կենդանի բնության, սեփական առողջության 

և այլ մարդկանց առողջության նկատմամբ։  

● Կարողանա բնության մեջ և շրջակա միջավայրում պահպանել վարքի 

կանոնները։  

● Ցուցաբերել հոգատար վերաբերմունք կենսաբանական օբյեկտների, բնության 

հուշարձանների նկատմաբ, մասնակցի դրանց պահպանման 

միջոցառումներին։  

 Ավագ դպրոց ավարտողը պետք է․ 

● Ցուցաբերի հետաքրքրություն կենսաբանության ուսումնասիրության 

նկատմամբ գնահատի բնության հրաշքներն ու կատարելությունը։  

● Իրազեկ լինի հասարակության կյանքում կենսաբանական գիտելիքների 

կիրառություններին և դրանց սոցիալական, էթիկական, տնտեսական և 

բնապահպանական հետևանքներին։  

● Գիտակցի գիտության և տեխնոլոգիայի դերը կենդանի բնությունը 

հասկանալու համար։  

● Գիտակցի սեփական պատասխանատվությունը հետագա սերունդների 

համար։  

 «Երեխան պահանջում է է անդադար գործունեություն և 

հոգնում է ոչ թե գործունեությունից, այլ նրա միօրի- 

նակությունից և միակողմանիությունից»: 

Կ․Դ․ՈՒշինսկի 

 

Մենք ի ծնե չենք տիրապետում մարդկանց հետ արդյունավետ հարաբերվելու 

հմտություններին։ Այդ հմտությունները ձեռք են բերվում և կատարելագործվում 

ուսուցան գործընթացում։  

Երկխոսությունը, հաղորդակցումը, հանդուրժողականությունը, աջակ- ցությունը, 

օգնություն հայցելը, օգնություն տրամադրելը, սեփական վարքագծի կառավարումը, 

ինքնագնահատումը այն կարևոր հմտություններն են, որոնք ապահովում են 

մարդկանց համակեցությունը և համագործակցությունը։ Ի վերջո ըստ Ջեյմս 



 

 

ՈՒաթսոնի «Ոչ մի հետաքրքիր նորույթ ի հայտ չի գալիս առանց 

համագործակցության»։ Իսկ ըստ Գորդոն Բրաունի՝  «ՈՒսուցիչը պիտի օժտված լինի 

մարգարեի հատկանիշներով, որովհետև նա պատրաստում է մարդկանց 30-50 տարի 

հեռավորության վրա գտնվող ապագա հասարակության համար»։  

Ինքնուրույնությունը համարվում է այն կարևոր հմտություններից մեկը՝ որը 

կնպաստի սովորողի սոցիալականացմանը։ Նա կկարողանա ինքնուրույն 

որոշումներ կայացնել , հիմնավորել և եզրակացություններ կատարել։  

Սովորողի մոտ ինքնուրույնության հմտությունը զարգացնելու համար պետք է 

ընտրել ճիշտ մեթոդ կամ մեթոդական հնար, որը կհանդիսանա դեպի նպատակը 

տանող «գործիք»։  (Ա Հովհաննիսյան «Համագործակցային Ուսուցում», 2006)



 

 

2. Գրական ակնարկ 

 «Այն ինչ այսօր երեխաները կարող են անել միասին, 

վաղը նրանք դա կանեն միայնակ» 

Լ․ Վիգոտսկի 

 

Ժամանակակից շուկայական տնտեսությունը, նրա գլոբալ միտումները և 

տեղեկատվական նոր տեխնոլոգիաների սրընթաց զարգացումները շրջանավարտից 

պահանջում են նոր տիպի գիտելիքներ ու հմտություններ, ինչը 

հնարավորություն կտա նրանց գտնելու իրենց տեղը աշխատանքի գլոբալ 

շուկայում։ Նրանք կարիք ունեն տիրապետելու համագործակցային 

հմտությունների։ Հետևաբար կրթության բովանդակության մեջ կարևորվում են ոչ 

միայն գիտելիքները, այլ նաև քննադատական, ստեղծագործական մտածողության 

հմտությունները, ինքնուրույն գործունեությունը, սեփական գործի կարևորությունը, 

արժեքները, դիրքորոշումները։             

Համագործակցային ուսուցումը համատեղ սովորելու եղանակ է, երբ խմբի 

յուրաքանչյուր անդամ կամ ամբողջ դասարանը ներգրավված են ակտիվորեն, և 

գիտելիքը մշակվում ու հարմարեցվում է վերափոխման միջոցով։ Այլ կերպ ասած՝ 

համագործակցային ուսուցումը դա սովորելն է խոսելու միջոցով, երբ մեկը մյուսին 

օգնում են ըմբռնելու նյութը։ Յուրաքանչյուրը գիտի առաջադրանքի մասին որևէ 

բան, սակայն ոչ ոք չգիտի ամեն ինչ դրա մասին։  

Համագործակցային ուսուցման մեջ էական են ոչ միայն ակադեմիական 

գիտելիքներ և հմտություններ սովորելը, կարևոր է նաև խմբային զարգացման 

միջոցով դառնալ հմուտ համագործակցողներ։ Համագործակցային ուսուցումը 

մեծացնում է սովորողների ինքնուրույնությունը և պատասխանատվությունը՝ 

այսինքն ձևավորվում է ինքնաճանաչման և ինքնուղղորդման հմտություններ։  

 Համագործակցային ուսուցման իմաստն է․ 

1.  Յուրաքանչյուր անհատի դարձնել ուժեղ անձնավորություն ժամանակակից 

հասարակության մեջ։  

2. Յուրաքանչյուր անհատի դարձնել ակտիվ և կարող լինելու խմբի անդամ և 

համագործակցելու։  



 

 

Համագործակցային դասը, դա սոսկ «դաս» չէ։ Դա մի գործընթաց է, որը 

բաղկացած է տրամաբանորեն իրար հաջորդող վարժությոններից։ Սովորելով  

միասին և կիրառելով սոցիալական, ինքնուրույն և մտածողության տարբեր 

հմտություններ, սովորողները ակտիվորեն կառուցում են իրենց գիտելիքները։  

Համագործակցային ուսուցումը իրականացվում է խմբային  աշխատանք պահանջող 

համագործակցային մեթոդով, որի լավ արդյունքը կախված է հետևյալ տարրերից․ 

● դրական փոխկախվածություն 

● անհատական հաշվետվություն և պատասխանատվություն 

● խմբային գործընթաց 

● համագործակցային հմտություններ 

(Վեսա Պուրոկուրա «Համագործակցային ուսուցում», 2006) 

Համագործակցային մեթոդը ուսուցման կազմակերպման ձև է փոքր և մեծ 

խմբերով։ Առավել արդյունավետ են համարվում 4 հոգուց բաղկացած խմբերը։  

Այդպիսի խմբերում աշակերտները առավել մեծ ակտիվություն դրսևորելու 

հնարավորություն ունեն։ Ըստ էության 4 հոգանոց խմբերում կարևորվում է 

յուրաքանչյուր աշակերտի անհատական պատասխանատվությունը և 

միաժամանակ, ձևավորվում է կոլեկտիվ աշխատանքի մթնոլորտ։ Փոքր խմբերով 

ուսուցումը սովորողներին հնարավորություն է տալիս իրենց գիտելիքներն ու փորձը 

դասընկերների հետ փոխանակել, համատեղ խնդիրներ լուծել։ ՈՒսուցման այս ձևը 

ժողովրդավարական հասարակության ձևավոման կարևոր նախապայմաններից է։ 

Աշխատելով տարբեր ընդունակություններ, հմտություններ, բնավորության գծեր 

ունեցող դասընկերների հետ, աշակերտները զարգացնում են բազմազան 

իրադարձություններում արդյունավետ գործելու հմտություններ և որակներ։ Փոքր 

խմբերով աշխատանքը էապես մեծացնում է աշակերտների ակտիվությունը 

դասապրոցեսում։  

Փոքր խմբերով ուսուցումը ունի հետևյալ նպատակները․ 

● Զարգացնում է խնդիրներ լուծելու կարողություն 

● Ձևավորում է հաղորդակցման հմտություն   

● Աշակերտները սովորում են միմյանցից 

● Զարգանում է ինքնուրույնության հմտությունները 

● Մեծանում է աշակերտի պատասխանատվության զգացումը 

● Խթանում է թիմային աշխատանքը              



 

 

● Ապահով և նպաստավոր միջավայր է ստեղծում գիտելիքներն ու 

հմտությունները դրսևորելու համար 

● Ընձեռում է ակտիվ մասնակցության և ինքնադրսևորման հնարավորություն։  

Փորձը ցույց է տալիս, որ առավել արդյունավետ է տարասեռ խմբերի ձևավորումը։ 

Եթե խմբում միայն ուժեղներ կամ թույլեր են, ապա դրանից առաջինները ավելի 

կուժեղանան, իսկ երկրորդները ավելի կթուլանան։ 

Անհրաժեշտ է հաճախակի փոխել խմբերի կազմը, որպեսզի աշակերտները 

հնարավորություն ունենան տարբեր միջավայրերում աշխատելու։  

Ա․Արնաուդյան, Ա․Գյուլբուդաղյան( «Ձեռնարկ ուսուցիչների համար»2004) 

Դասի հիմնական ընթացքը կարելի է անցկացնել հետևյալ համագործակցային 

մեթոդներով։                  

1. Մտածիր-զույգ կազմիր-քննարկիր  

Սա բավական պարզ և արդյունավետ մեթոդական հնար է, որը նպաստում է 

աշակերտների ինքնուրույնության և մտածական հմտությունների զարգացմանը, 

նոր գաղափարների ի հայտ գալուն։ Առաջին փուլում աշակերտները անհատապես 

մտածում են առաջադրանքի շուրջ։ Երկրորդ փուլում իրենց տեսակետը քննարկում 

են խմբի անդամներից որևէ մեկի հետ։ Երրորդ փուլում նրանք իրենց տեսակետը 

ներկայացնում են ամբողջ դասարանին։ Կատարվում է ակտիվ քննարկում։  

2. Ձնակույտ 

Այս մեթոդական հնարը ունի նախորդի տրամաբանությունը։ Պարզապես այդ 

դեպքում զույգերով աշխատելուց հետո, արդեն երրորդ փուլում, աշակերտները ոչ թե 

իրենց տեսակետները ներկայացնում են ամբողջ դասարանին, այլ շարունակում են 

աշխատել 4 հոգանոց խմբում, ապա՝ 8 հոգանոց, հետո՝ համադասարանական 

քննարկում։  

3. Գրիչները կենտրոնում  

ՈՒսուցիչը աշակերտներին բաժանում է խմբերի և տալիս որևէ առաջադրանք։  

Աշակերտները իրենց խմբերում սկսում են մտքերի քննարկումը և այդ ընդհանուր 

քննարկան մեջ ամեն մեկի ներդրումը նշվում է գրիչը սեղանի կենտրոնում դնելով։  

Յուրաքանչյուրը կարող է միայն մեկ անգամ հանդես գալ։ Քննարկումը 

շարունակվում է այնքան ժամանակ, մինչև բոլոր գրիչները հայտնվեն սեղանի 

կենտրոնում։ Բոլոր անդամները հավասարապես կարող են իրենց ներդրումը 



 

 

կատարել և ոչ ոք չպետք է գերակայի։ ՈՒսուցիչը կարող է ընտրել ցանկացած գրիչ և 

իմանալ տվյալ աշակերտի ներդրումը խմբին։  

(Ա․Հովհաննիսյան, Կ․Հարությունյան «Համագործակցային Ուսուցում», 2006) 

4. Խճանկարը  

նույնպես համագործակցային ուսուցման մեթոդ է, որի կիրառության ժաանակ 

աշակերտները խորամուխ են լինում ուսումնական նյութի որոշակի հատվածի, 

որոշակի ասպեկտի, կամ հիմնախնդիրների մեջ և դրանք ուսուցանում իրենց 

դասընկերներին։  

5. Շրջագայություն պատկերասրահում  

Սա «Խճանկար» մեթոդի տարատեսակ է, որի նպատակն է փոխանակել 

տեղեկատվություններ, մշակել գաղափարներ և կատարել անդրադարձ։ Մեթոդը 

զարգացնում է լսելու, ինքնուրույն աշխատելու, քննադատաբար և 

ստեղծագործաբար մտածելու, գրադարանային ձայնով խոսելու, աշխատանքի 

արդյունքը ներկայացնելու հմտություններ։  

Համագործակցային մեթոդներից են նաև «Ձնագնդի»,  «Փոխգործուն նշանների 

համակարգ»,  «Հնգյակ» և այլն։  

Այսպես․ «ՈՒսուցման մեթոդն ուսուցչի և աշակերտների հետևողական, 

փոխկապակցված գործողությունների համակարգն է, որն ապահովում է կրթության 

բովանդակության յուրացումը»։ Այն իրենից ներկայացնում է  

 «նպատակին հասնելու միջոց, գործիք»։  

Համագործակցային մեթոդի հիմքում ընկած է սովորողի ինքնուրույն 

ուսումնական գործունեությունը, գիտելիքի ձեռքբերման գործընթացում նրա  

անմիջական, ակտիվ մասնակցությունը։ ՈՒսուցման ընթացքում ակտիվ և 

ինքնակրթության միջավայր ապահովող մեթոդներն ընդունված է անվանել 

ինտերակտիվ կամ փոխներգործուն։  

(Ա․ Կարապետյան, Գ․Հովսեփյան «Կրթակարգ, չափորոշիչներ, ուսումնական 

նյութեր, նոր մեթոդներ»։)



 

 

3․ Փորձարարական հետազոտություն 

3․1 Խմբի նկարագիրը 

Փորձարարական հետազոտությունը կատարվել է Գեղարքունիքի մարզի 

Զոլաքարի Ալվարդ Վարդանյանի անվան համար 2 միջնակարգ դպրոցի 7-րդ  

դասարանում։ Այստեղ ունեի 4 աշակերտներ, որոնք խուսափում էին դասին ակտիվ 

մասնակցություն ցուցաբերել՝ պատճառաբանելով, որ պատրաստ չեն։  

Նկատել էի, որ տնային և թեմատիկ աշխատանքներն էլ երբեն ընկերներն են 

գրում՝ իրենց փոխարեն։ Աշակերտների մոտ բացակայում էր ինքնուրույնությունը՝  

ինքնակրթության ձգտումը։  

Թիրախավորելով այս 4 աշակերտներին համագործակցային մեթոդով 

իրականացրի հետազոտական աշխատանք, նրաց մոտ ինքնուրույնությունը և 

ինքնակրթության ձգտումը զարգացնելու նպատակով։  

7-րդ դասարանում սովորում են տարբեր առաջադիմությամբ, կարողություններով 

և առժեքներով օժտված 24 աշակերտ՝ 6 աղջիկ և 18 տղա։ Կենսաբանություն 

առարկան անցնում են շաբաթական 2 ժամ։ Իմ դասապրոցեսի արդյունավետ և 

հետաքրքիր իրականացման համար կիրառում եմ զանազան մեթոդներ և հնարներ։ 

Այս անգամ որոշեցի համագործակցային մեթոդի օգնությամբ իրականացնել 

հետազոտական աշխատանք դասարանի 4 աշակերտների համար։ Ընտրել էի 

խմբային աշխատանք, որպեսզի այս աշակերտների մոտ զարգացնեմ՝  

1. Համագործակցային հմտություններ 

2. Վարքագիծը վերահսկելու հմտություններ 

3. Մտածելու, արտահայտվելու, բանավիճելու կարողություն 

4. Պատասխանատվության զգացում 

5. Ինքնուրույն որոշումներ կայացնելու կարողություն 

6. Սովորել և սովորեցնելու կարողություն 

7. Ինքնավստահության և ինքնուրույնության ձևավորում 

8. Ինչպես նաև՝ լսելու, ընկերոջը աջակցելու և այլ սոցիալական հմտությունների 

ձևավորում։  



 

 

Քանի որ ցանկացած դասարան, դասապրոցես եզակի է, անկրկնելի՝ ուստի ինձ 

մնում էր ընդհանուր սահմանված մեթոդը հարմարեցնել եզակի իրավիճակին և 

իրականացնել դասը։



 

 

3․2 Փորձարարական դաս-1 

Դասի թեման էր՝ «Բակտերիաների դերը բնական համակեցություններում և 

մարդու կյանքում» (դասապլանը տեղադրված է հավելված բաժնում)։ Քանի որ ըստ 

դասապլանի այս դասը պետք է անցկացվեր խմբային եղանակով, հետևաբար՝ 

խմբեր ձևավորելու համար, մինչ դասի սկսվելը, դասարանի դռանը կպցրել էի չորս 

գույնի կպչուն թղթեր՝ ըստ աշակերտների թվի։ Դասարան մտնելուց առաջ 

աշակերտներից յուրաքանչյուրը պոկում էր որևէ թուղթ և ներս մտնելով նստում այն 

սեղանի շուրջ, որտեղ դրված էր համապատասխան գունավոր թուղթը և նախորդ 

դասի բովանդակությունը ընդգրկող հայտորոշիչ թեստ՝ 3 կետից բաղկացած։ 

Դասաժամը սկսվեց ողջույնով, հաճախումների ստուգումով։  

Արդեն ձևավորված խմբերին հանձնարարեցի մի քանի րոպե տրամադրել 

հայտորոշիչ թեստի լուծմանը , որի օգնությամբ ստուգեցի աշակերտների 

իմացությունը նախորդ՝ «Բակտերիաների կառուցվածքը» դասից։ (Հայտորոշիչ 

թեստը տեղադրված է հավելված բաժնում):Ստուգումը կատարվեց թեստում 

ընդգրկված հարցերի միջոցով։  

Նոր դասի մատուցումը սկսեցի «Մտագրոհ» -ով, և որպես առանցքային միտք 

վերցրեցի «Ինչ դեր են կատարում բակտերիաները»։ ՈՒսումնասիրվող նյութի հետ 

այս կամ այն կերպ առնչվող բոլոր մտքերն ու գաղափարները թիրախային 

աշակերտների օգնությամբ գրվեց գրատախտակին՝ առանց մեկնաբանության։  

Այնուհետև համագործակցային խմբերից յուրաքանչյուրին հանձնարարվեց դասի 

որոշակի հատվածի ուսումնասիրություն։  

Առաջին խումբը պետք է ներկայացներ ավտոտրոֆ և հետերոտրոֆ 

բակտերիաների համեմատական բնութագիրը։  

Երկրորդ խումբը պետք է ներկայացներ բակտերիաների դերը մարդու կյանքում։  

Երրորդ խումբը պետք է ներկայացներ մոլորակի յուրօրինակ սանիտարներին։  

Չորրորդ խումբը պետք է ներկայացներ ախտածին բակտերիաներին։  

Տրվեց ժամանակ և աշակերտները սկսեցին աշխատել։ Խբերից յուրաքանչյուրում 

ներառված էր մեկ հետազոտվող աշակերտ։ Աշխատանքի իրականացման ժամանակ 

բոլոր աշակերտներին տրվեցին ուղղորդումներ, նաև բանավոր հետադարձ կապ։ Իմ 

ուշադրության կենտրոնում թիրախային աշակերտներն էին, որոնց հանձնարարել էի 

իրենց խմբին բաժին ընկած բաշխիչ նյութը ներկայացնելիս ցույց տան խմբային 



 

 

աշխատանքում իրենց կատարած ներդրումը։ Ժամանակի ավարտից հետո խմբերը 

հանդես եկան իրենց ձևավորած պաստառներով։ Առաջին խումբը T-աձև 

աղյուսակով ցույց տվեց ավտոտրոֆ և հետերոտրոֆ բակտերիաների 

տարբերությունները։ Հարցերի օգնությամբ պարզեցի, որ իմ առաջին հետազոտվող 

աշակերտը մասնակցել է աղյուսակի լրացմանը և հետևել է ժաանակի ճիշտ 

օգտագործանը։ Երկրորդ խումբը աղյուսակների օգնությաբ ներկայացրեց 

բակտերիաների դերի ու նշանակության մասին։ Այս խմբի իմ երկրորդ աշակերտը 

պաստառի անկյունում՝ օգտվելով գրքից նկարել էր պալարաբակտերիաներին 

լուպինի արմատների վրա։ Նա իր բառերով կարողացավ պատմել նկարի մասին։ 

Երրորդ խմբի մասնակիցները խոսեցին մոլորակի յուրօրինակ սանիտարների 

մասին, որոշ հարցերի պատասխանեց նաև երրորդ հետազոտվող աշակերտը, իր 

խոսքում ավելացնելով , որ «աշնան տերևների անհետացման մեղավորները՝ 

բակտերիաներն են»։ Չորրորդ խմբի մասնակիցները Վենի դիագրամով 

համեմատականներ էին կատարել ախտածին և սապրոֆիտ բակտերիաների միջև։ 

Իմ չորրորդ հետազոտվող աշակերտը շատ լավ մտապահել և թվարկում էր 

բակտերիալ հիվանդությունները։ Խմբային քննարկումներից հետո անդրադարձը 

կատարվեց հնգյակի կազմումով։ Դասն ավարտվեց տնային աշխատանքի 

հանձնարարումով և գովեստի խոսքերով, քանի որ «Արդարացի գովեստը հարկավոր 

է երեխաներին, ինչպես արևի շողը ծաղիկներին»։ (Բոուվի)



 

 

3.3 Փորձարարական դաս-2 

Այսօրվա դասի թեման է՝ «Սնկերի թագավորության ընդհանուր բնութագիրը» 

(դասապլանը հավելված բաժնում է)։ Դասաժամն սկսվեց ողջույնով, հաճախումների 

ստուգումով։ Ստուգվեց և քննարկվեց նախորդ ժամին տնային աշխատանք 

հանձնարարված շարադրությունները և ամփոփվեց հին դասը։ Իմ հետազոտվող 4 

աշակերտները շարադրությունը չէին գրել, բայց համագործակցող խմբերի 

օգնությամբ՝ բանավեճի մեթոդով զրույցի բռնվեցին և իրենց չափով 

պատասխանեցին որոշ հարցերի՝ ինչը նրանց դեպքում առաջընթաց էր։ Այս 4 

աշակերտների խնդրանքով նոր դասի մատուցումը կատարվեց խմբային եղանակով։ 

Աշակերտների մոտ հետաքրքրություն առաջացնելու և ուսումնասիրվող նյութի մեջ 

ներգրավելու համար՝ արդեն ձևավորված ֆորմալ(մեկ դասաժամից մինչև մի քանի 

շաբաթ ) խմբերին առաջարկվեց հանելուկ, որտեղ թաքնված բառն էլ նրանց 

կհուշեր, թե ինչ ենք ուսումնասիրելու։ (Հանելուկը տեղադրված է հավելվածում)։ Մի 

քանի րոպե պահանջվեց հանելուկը գուշակելու համար։ Պատասխանի շուրջ 

ծավալվեց փոքրիկ քննարկում, ապա աշակերտները մոտիվացված անցան բուն 

գործընթացին։  

Խմբերից յուրաքանչյուրին տրվեց անուններ՝ նկարագրողներ, համեմատողներ, 

կիրառողներ, բացահայտողներ, և իրենց անուններին համապատասխան 

առաջադրանքներ։  

Նկարագրողները դասը ընթերցելուց հետո, պետք է ընդգծեին կամ դուրս հանեին 

այն նախադասությունները որոնք բնորոշում են սնկերին և մասնակիցներից 

յուրաքանչյուրը մի քանի նախադասությամբ՝ ընկերոջը չկրկնելով ներկայացներ 

այն։  

Համեմատողները պետք է համեմատականներ տանեին սնկերի և բույսերի,  

սնկերի և կենդանիների միջև։ Աշխատանքը պետք է ներկայացվեր խմբի բոլոր 

անդամների մասնակցությամբ։  

Կիրառողները պետք է ներկայացնեին սնկերի դերի ու նշանակության մասին՝  

չմոռանալով թունավոր և ուտելի, մակաբույծ և սապրոֆիտ սնկերին։  

Բացահայտողները պետք է դասից դուրս հանեին անծանոթ բառերը(հիֆ, միցել, 

միկորիզա, մուկոր, պենիցիլ) և տային դրանց բացատրությունը։  



 

 

Առաջադրանքները հստակեցնելուց հետո, խմբերը անցան գործի։ Աշխատանքների 

կատարման ժամանակ, բոլոր աշակերտներին տրվեցին ուղղորդումներ, նաև 

բանավոր հետադարձ կապ։ Քանի որ աշակերտները ծանոթ էին խմբային 

աշխատանքի կանոններին, հետևաբար օգնում և աջակցում էին իրար՝ հատկապես 

թիրախային աշակերտներին, ովքեր իմ ուշադրության կենտրոնում էին։  

Ժամանակի ավարտից հետո խմբերից յուրաքանչյուրը հանդես եկավ իր 

աշխատանքով։ Համագործակցային աշխատանքը ստացված էր, որովհետև 

հետազոտվող աշակերտները բավականին ակտիվ մասնակցում էին 

քննարկումներին, նույնիսկ նրանցից մեկը՝ կիրառողների խմբից ներկայացրեց 

սնկերից աղցանների պատրաստման իր մայրիկի բաղադրատոմսերից։ Նրանց դուր 

էր եկել դասի այս տարբերակով ուսուցումը։ Հանձնարարվեց տանը կազմել  

ակրոստիկոսներ սունկ բառով և հաջորդ դասը սկսել դրանց ընթերցմամբ։ 



 

 

4․  Վերլուծություն 

Սովորողների մեջ ինքնուրույնության հմտություններ զարգացնելու համար 

անցկացվեց երկու տարբերակված դասեր համագործակցային մեթոդով ։  

Թիրախավորել եմ այն աշակերտներին, որոնք խուսափոմ էին դասի ակտիվ 

մասնակցությունից։  

Փորձարարական դասերից հետո եկա այն եզրակացության, որ 

համագործակցային մեթոդների, զանազան հնարների, ստեղծագործական խաղերի 

և անհատական մոտեցման շնորհիվ աշակերտները հեշտ ներգրավվում են 

դասապրոցեսին և միմյանց հետ ակտիվ քննարկումը դրական ազդեցություն է 

ունենում սովորողների պրպտուն բնավորության և ինքնուրույնության զարգացման 

վրա։ Մեկ անգամ ևս համոզվեցի որ, համագործակցությունը ստեղծում է 

ինքնաճանաչման և ինքնուրույնության ավելի բարձր մակարդակ, քան կարող են 

ապահովել մրցակցային կամ անհատական ուսուցման եղանակները։ 

Համագործակցային իրավիճակներում անհատները միտված են փոխներգործելու, 

նպաստելու միմյանց հաջողությանը, ձևավորելու հետաքրքրությունների լայն 

շրջանակ։ Այսպիսի փոխներգործությունը նպաստում է ինքնաճանաչմանը, դրա 

դինամիկ զարգացմանը , օբյեկտիվ ինքնագնահատմանը և հետագա խմբային 

աշխատանքներում նրանց մասնակցության ակտիվությանը։ Իմ փորձարարական 

դասերից հետո կառանձնացնեմ հետևյալ դրական և բացասական կողմերը՝  

Դրական կողմ 

1. սովորողների ակտիվ ուսումնառություն 

2. գիտելիքի ակտիվ կառուցում 

3. ինքնուրույն մտածելու կարողություն 

4. անհատական տարբերությունների ակոմոդացիա 

5. լսելու կուլտուրա 

Բացասական կողմ 

1. աշխատատար գործընթաց է



 

 

5․ Գրականության ցանկ 

1. Ա․Հովհաննիսյան, Կ․Հարությունյան Համագործակցային ուսուցում 

2. Ա․Արնաուդյան, Ա․Գյուլբուդաղյան Ձեռնարկ ուսուցիչների համար 

3. Հանրակրթության դպրոցի առարկայական չափորոշիչ և ծրագիր` 

 «Կենսաբանություն» 

4. Է․Ս․Գևորգյան, Ֆ․Դ․ Դանիելյան Կենսաբանություն 10 

5. Տ․Վ․Թանգամյան, Ս․Հ․Սիսակյան Կենսաբանություն 7 

6. Վեսա Պուրոկուրու Համագործակցային ուսուցում 



 

 

6․ Հավելված 

Դասապլան 1 

Ուսուցիչ՝ Նունե Օսեյան 

Առարկա 
Կենսա 

բանություն 

Ամսա 

թիվ 
 

Կիս 

ամյակ 
1 Դասարան 7-րդ 

Թեմա Բակտերիաների դերը բնական համակեցություններու և մարդու կյանքում 

Օգտա- 

գործվող 
  

նյութեր 

Դասագիրք, պաստառներ, ցուցապաստառներ, գունավոր մարկերներ, կպչուն 
թղթեր, գրիչ տետր, սահիկաշար 

Դասի 
  

նպա- 
տակը 

- Սովորեցնել բակտերիաների սնման ձևերը 

- Որոնք են աերոբ և անաերոբ բակտերիաները 

- Բակտերիաների դերի ու նշանակության մասին 

- Ինչպես են առաջանում բակտերիալ հիվանդությունները ևինչպես 
պայքարել ախտածին բակտերիաների դեմ 

- Զարգացնել համագործակցային հմտություններ 

ՈՒսուցման արդյունքները, որոնք կփաստեն, որ ուսուցումը տեղի ունեցավ 

Վերջ- 

նար- 

դյունք- 

ները 

- Կարողանա տարբերել բակտերիաներն ըստ սնման ձևի 

- Բացատրել նրանց դերի ու նշանակության մասին 

- Տարբերակել հիվանդաբեր և սապրոֆիտ բակտերիաներին 

- Կգտնի ախտածին բակտերիաների դեմ պայքարի միջոցներ 

- Կկարողանա հոգ տանել իր օրգանիզմի առողջության մասին 

- Կունենան ինքնուրույնություն և պատասխանատվություն 

 

Գործող- 

ություն- 

ներ 
 

ժամ 
 

 տևող- 

ություն 

ՈՒսումնակա
ն 

գործողությու
ն 
 

Աշակերտ 

ՈՒսումնական 
գործողություն 

 

ՈՒսուցիչ 

Հարցա 

դրումներ 
Մեթոդ 

Մուտք և հաշվառում - 2ր 

Սկիզբ 

5-7ր 

Աշակերտները 
նստում են 
խմբերով և 
լուծում 3 

Հայտորոշիչ թեստում 
ընդգրկված հարցերով 
ամփոփում նախորդ 
դասը։  

1. Ու՞մ ենք 
անվանում 
մանրէ, և ի՞նչ 

է սպորը։ 

 



 

 

հարցից 
կազմված 
հայտորոշիչ 
թեստը, ապա 
հարցերի 
օգնությամբ 
ամփոփում 
նախորդ դասը։ 
 

  
 

Ընթացք 

25-30ր 

Հնչեցրած բոլոր 
մտքերն ու 
գաղափարները 
հետազոտվող 
աշակերտները 
գրում են 
գրատախտակին  
առանց 
մեկնաբանությա
ն։ 
 

Մտագրոհ է անում նոր 
դասից ընտրելով որևէ 
առանցքային հարց։  
 

1. Բակտերիա 

ների դերը 
բնության մեջ։ 
 

Մտա 

գրոհ 

- Առաջին խումբ 

Բակտերիաները 

ըստ 
սննդառության 
եղանակի 

- Երկրորդ խումբ 

Բակտերիա 

ների դերը 
մարդու 
կյանքում 

- Երրորդ խումբ 

Մոլորակի 
յուրօրինակ 
սանիտարները 

- Չորրորդ խումբ 

Ախտածին 
բակտերիաներ։ 
 

Համագործակցային 
մեթոդով հանձնարարում 
է խմբային աշխատանք։  
Նախապես ձևավորված  
4 խմբերից 
յուրաքանչյուրին 

հանձնարարում է սովորել 
դասի համապատասխան  
հատվածը և ձևավորել 
պաստառներ, 
թիրախային 

աշակերտները պետք է 
ներկայացնեին իրենց 
խմբի աշխատանքը որևէ 

մեկի օգնությամբ։  

 

Խմբերը 
կարդում են 
իրենց բաշխիչ 
նյութերը, 
քննարկում 
միմյանց հետ և 
ձևավորում 
նյութին 
համարժեք 
պաստառ։  

Շրջում է դասարանում, 
հետևում է 
աշակերտներին, 
ուղղորդում է նրանց և 
պատասխանում 
անհասկանալի 
հարցերին։  
․Պահում է բանավոր 
հետադարձ կապ։  

 

2. Ի՞նչ ենք 
հասկանում 

քեմոսինթեզ 
ասելով։ 
 

3. Ի՞նչ դեր է 
կատարում 
պալարաբակտե
րիան։ 
 

Համա 

գործակ 

ցային 



 

 

Խմբերը 
ներկայացնում 
են  
իրենց 
աշխատանք 

ները։ 
 

Լսում է խմբերից 
յուրաքանչյուրին։  

 

Աշակերտները 
ուսուցման 
ընթացքում։ 
սովորածը 
օգագործելով 
ուսուցչի հետ 
կազ 

մում են հնգյակ։  

Արդյունքները 
հանրագումարի բերելու 
համար ամփոփը 
կատարում է 
աշակերտների 
օգնությամբ 

(հատկապես 
հետազոտվող) 
հնգյակի կազմումով՝ 
որպես գոյական 
վերցնում է  
բակտերիա բառը։ 
 

 

Ավարտ 

5-6ր 

Ակտիվ 
մասնակցում են 
ուսուցչի 
հնչեցրած 
հարցերի 
քննարկմանը։ 
Ակտիվ են նաև 
հետազոտվող 
աշա 

կերտները։ 

Հարցերի օգնությամբ 
կատարում է անդրադարձ 
և ըստ 
վերջնարդյունքների 
գնահատում է 
աշակերտներին՝  
չափորոշային 
պահանջներին 
համապատասխան։ 
Հաջորդ դասը 
կանցկացնի 

համագործակցային 
մեթոդով՝ այդպես 
ցանկացել են 
թիրախային 

աշակերտները։ 
 
 

4. Մարդու  
օրգանիզմի 
սիմբիոզ 
բակտերիա 

ների դերը։ 
 

5. Ի՞նչպես են 
սնվում 
բակտերիա 

ները։ 
 

6. Ո՞ր բակտե 

րիային ենք 
համարում 
հիվանդա 

բեր։ 
 

7. Ի՞նչպես 
պայքարել 
բակտերիալ 
հիվանդ 

ությունների 
դեմ։  

 

 

Տնային  
 

աշխա 

տանք 

Շարադրություն «Հողի աննկատ բնակիչները» 



 

 

Դասապլան 2 

ՈՒսուցիչ՝ Նունե Օսեյան 

 

Առարկա 
Կենսա 

բանություն 

Ամսա 

թիվ 
 

Կիս 

ամյակ 
1 Դասարան 7-րդ 

Թեմա Սնկերի թագավորության ընդհանուր բնութագիրը 

Օգտա- 

գործվող 
  

նյութեր 

Դասագիրք, պաստառ, ցուցապաստառ, կպչուն թղթեր, մարկերներ, 
գրիչ, տետր 

Դասի 
  

նպա- 
տակը 

- Սովորեցնել սնկերի կառուցվածքի առանձնահատկությունները 

- Ինչպես տարբերել գլխարկավոր սնկերը, բորբոսասնկերը և 
խմորասնկերը, մակաբույծ սնկերը 

- Ինչ է միկորիզան 

- Սովորեցնել սնկերի բազացման և նշանակության մասին 

- Զարգացնել համագործակցային հմտություններ 

ՈՒսուցման արդյունքները, որոնք կփաստեն, որ ուսուցումը տեղի ունեցավ 

Վերջ- 

նար- 

դյունք- 

ները 

- Կկարողանա նկարագրել սնկերի կառուցվածքը 

- Տարբերակել գլխարկավոր սնկերը, բորբոսասնկերը և 
խմորասնկերը 

- Բացատրել սնկերի բաղմացման ձևերի և նշանակության մասին 

- Համեմատել սնկերը բակտերիաների հետ 

 

 

Գործող- 
ություն- 

ներ 
 

ժամ 
 

 տևող- 

ություն 

ՈՒսումնակա
ն 

գործողությու
ն 
 

Աշակերտ 

ՈՒսումնական 
գործողություն 

 

ՈՒսուցիչ 

Հարցա 

դրումներ 
Մեթոդ 

Մուտք և հաշվառում - 2ր 



 

 

Սկիզբ 

5-7ր 

Պատասխանում 
են ուսուցչի 
հնչեցրած 
հարցերին, 
ամփո 

փում են 
նախորդ 

դասը: 

Հարցեր է ուղղում 

աշակերտներին՝  
հայտորոշում կատարելու 
համար,  
հատուկ հարցեր 

հետազոտվող աշա 

կերտներին։ 
 

1. Ո՞վքեր են 
հողի 

աննկատ 
բնակիչները։ 
 

2. Ի՞նչ 
եղանակով են 

սնվում 
բակտերիա 

ները։ 

 

Ընթացք 

25-30ր 

Աշակերտները 
լսում են, գտնում 

պատասխանը և 

ներգրավվում են 

ուսուցման 
գործընթացին։ 
 

Կարդում է հանելուկ,  
հանձնարարում է 

աշակերտներին գտ 

նել պատասխանը՝  
որը կհուշի, թե որն 

է նոր դասը։ 

  Համա 

գործակ 

ցային 

Աշակերտները 
մի քանի րոպե 
քննար 

կում են հարցի 
շուրջ։ 
  

Տալիս է մեկ հարց 

ուսուցանվող նյութի 
վերաբերյալ, լսում է  
մի քանի պատասխա 

ններ, այդ թվում  
հետազոտվող 
աշակերտներին։ 
 

1. Ի՞նչ գիտեք 
սնկերի մասին, 
ինչպես են 
սնվում։ 

1․ 
Նկարագրողներ 

Կարդում են 
դասը,  
պատրաստում 
սնկերի 
նկարագիրը։ 
 

2․ Համեմատող 

ներ 

Կարդում են 
առաջադրանքը 
և պատրաստում 
սնկերի և 
բույսերի, սնկերի 
և կենդանիների 
համեմատական 

ները։ 
 

Նախապես ձևավորված 
ֆորմալ խմբերից 
յուրաքանչյուրին տալիս 
է անուններ և իրենց 
անվանը 
համապատասխան 

առաջադրանքներ,  
յուրաքանչյուր խմբում 
մեկ հետազոտվող 
աշակերտ կա։ 
 

 



 

 

3․ Կիրառողներ 

Կարդում են 
առաջադրանքը 
և 

պատրաստում 
նյութ՝ սնկերի  
նշանակության 
մասին։ 
 

4․ Բացահայտող 

ներ 

Կարդում են 
առաջադրանքը 
և դուրս հանում 
անծանոթ 
բառերը իրենց 
բացատրությամ
բ։ 
 

Հետևում է, ուղղորդում, 
հարցերով պահում է 
հետադարձ կապը։ 

2. Ի՞նչու են 
սնկերը 

առանձին 
թագավորությու
ն։ 
 

3. Ի՞նչ կիրա 
ռություն ունի 
Պենիցիլ սունկը։ 
 

4. Խմորա 

սնկերի 

նշանա 

կությունը։ 



 

 

Խմբերը 
ներկայացնում 
են կատարված 
աշխատանքը։ 
Բոլոր խմբերի  
թիրախային 
աշա 

կերտներն էլ ակ 

տիվ 
մասնակցում 

են և՛ աշխատան 

քների 
և՛հարցերի 

քննարկմանը։ 
 
 

Լսում է խմբերին, տալիս 
է հարցեր՝ ուշադրության 
կենտրոնում 
հետազոտվող 
աշակերտներն են։ 
Որոշ հարցեր անմիջապես 

ուղղում է նրանց։ 
 
 

5. Խմորա 

սնկերի 

նշանակ 

ությունը։ 
 

6. Ի՞նչպես 
տարբերել 
մակաբույծ և 
սապրոֆիտ 
սնկերին։ 
 

7. Ի՞նչ է հիֆը, 
միցելը։ 
 

8. Ի՞նչ ենք 
հասկանում 
համակեց 

ություն ասելով։ 
 

9. Ի՞նչ 
թունավոր և 
ուտելի սնկեր 
գիտեք։ 
 

10. Ի՞նչ նշանակ 

ություն ունեն 
բնության մեջ 

և մարդու 
կյանքում։ 

 

Ավարտ 

5-6ր 

Աշակերտները 

ակտիվ մասնակ 

ցում են հարցերի 

քննարկմանը։ 

Կատարում է 
անդրադարձ՝ հարցերի 

միջոցով։ 
 

1. Ի՞նչ 
թունավոր և 
ուտելի սնկեր 
գիտեք։ 
 

2. Ի՞նչ նշանա 

կություն ունեն 
բնության մեջ 

և մարդու 
կյանքում։ 
 

 

Տնային  
 

աշխա- 

տանք 

Կազմել ակրոստիկոսներ սունկ բառով 



 

 

Հայտորոշից թեստ 

1. Բակտերիաները պատկանում են             վերնաթագավորությանը 

 

2. Բակտերիան չունի 

ա) բջջապատ 

 բ) ցիտոպլազմա 

 գ) ձևավորված կորիզ 

 դ) ռիբոսոմ 

 

3. Ինչ նշանակություն ունի սպորը բակտերիայի կյանքում 



 

 

Հանելուկ 

Սնկամարմնից է նա կազմված, 

Ունի հողում թելեր ցրված։  

Ներծծում է լուծված նյութեր, 

Կերակրում՝ անթիվ որդեր։ 


